
8. Kap.
St. Johannes






7 Mutto go si bussi gačadæmest, de njulgi son ječas bajas, ja celki sigjidi: gutte suddotæbme din gaskast læ, balkastekkus son vuostemuš gæđge su ala.

8 Ja fastain ječas son gobmerdi, ja ædnam ala čali.

9 Mutto go si gulle dam, ja oamedovdost værratuvvum legje, de si vulgge erit, ovtai ovtai, ja ribme boarrasamus rajast nuoramus ragjai, ja Jesus guđđujuvui oftonessi, ja nisson čuoǯǯomen gasko saje.

10 Mutto go Jesus njulgi ječas bajas, ja i ovtage oaidnam æreb nisson, de celki son sunji: nisson, gost dok du guoddelægjek læk? igo oftage du dubmim?

11 Mutto son celki: hærra! i oftage. Mutto Jesus sunji celki: imge mon duobme du; vuolge, ja ale šat suddod.

12 De sardnogođi Jesus fastain sigjidi, ja celki: mon mailme čuovgas læm, gutte muo čuovvo, i sævdnjaden vagjol, mutto ællem čuovgas sust læ.

13 De celkke pharisæalaǯak sunji: ješječčad birra don duođaštak; du duođaštussat i læk duot.

14 Jesus vastedi, ja sigjidi celki: još vela muo ječčam birra duođaštifčim, de muo duođaštussa duot læ; dastgo dieđam gost bottim, ja gosa manam, mutto di æppet dieđe gost mon boađam, ja gosa mon manam.

15 Di dubmibættet oaǯe mield, im mon ovtage duobme.

16 Mutto jos vela dubmim, de muo duobmo

